VAKALISA LUVO LWAKHO
Umtsetfosivivinyo Wekuchibela Umsebenti Welabhorethi Yavelonkhe Yetemphilo [i-B15-2017] 

Likomidi Lesigungu Savelonkhe Letemphilo limema labo labanenshisekelo kanye nalabatsintsekako labafanele kutsi bangenise kuphawula kwabo kanye nekutsi basho kutsi bafisa futsi nekwenta tetfulo temlomo letimayelana Nemtsetfosivivinyo Wekuchibela Umsebenti Welabhorethi Yavelonkhe Yetemphilo [i-B15-2017].
Inhloso yaloMtsetfosivivinyo kuchibela Umtsetfo Wemsebenti Welabhorethi Yavelonkhe Yetemphilo, wa-2000, ngekutsi kuchazwe tinchazelo letitsite kanye nekuchibela nome kucisha letinye tinchazelo; nome kushaya Umtsetfo Weluhlakamsebenti Lwenchubomgomo Yekutsenga Ngekukhetsa wa-2000, losebenta kuMsebenti Welabhorethi Yavelonkhe Yetemphilo; kulungisa tinhloso nemisebenti yeMsebenti Welabhorethi Yavelonkhe Yetemphilo; kanye nekucinisa kuphatsa netindlela tekusekelwa ngetimali kweMsebenti Welabhorethi Yavelonkhe Yetemphilo; kanye netindzaba letiphatselane naloko.
Tilwimi letisetjentiswa kuloMtsetfosivivinyo kubetindzaba letibhalwako kuba Singisi, Sibhunu, Sichosa, Sizulu, Siswati, Sindebele, Sipedi, Sitswana, Sisutfu, Sivenda neSitsonga. Sikhangiso sekumema bantfu baleyo mimango sitawubhalwa ngetilwimi letikhuklunywa kuleto tindzawo tabo tekuvota.
Umhlangano Wekulalelwa Kweluvo lwemmango utawubanjwa mhla ti-08 namhla ti-10 Ingci 2017, ePhalamende, eKapa.
Tetfulo letibhalwe phasi kufanele kutsi ticondziswe kuMake Vuyokazi Majalamba  futsi  tiye kuLikomidi Lesigungu Savelonkhe Letemphilo 3rd floor, 90 Plein Street, Cape Town 8000, titfunyelwe ngencwadzigezi ku: vmajalamba@parliament.gov.za  nome tifekselwe ku: 086 694 3279 kungakashayi mhla tinge-28 Kholwane 2017. Kwengeta kulokuphawula lokubhalwe phasi, ucelwa kutsi usho nangabe ufisa nekwenta setfulo semlomo.
Emakhophi aloMtsetfosivivinyo ayatfolakala kuMake Vuyokazi Majalamba, lucingo  (021) 403 3770, kumakhalekhikhini 083 709 8522 nome ku: www.parliament.gov.za
Sikhishwe nguMake ML Dunjwa, Lilunga lePhalamende, Sihlalo Welikomidi Lesigungu Savelonkhe Letemphilo.
